
Mataiu 8




Mia Yesu nalo abinimei aboru ea tanobuku na Kalele
ruei, ana ea legiano tolu nene, jokoluolu na soriano tai
ea komeli na Kana. Mia Yesu kenieno naio ba miyotuba
ea jokoluolu nene ruei, ana iorou kanio amiila toru
binimei ka Yesu naliko kanano naiagagoano nalo, abiolo
_—  bunu ka amei eaio.




Mia Yesu nalo abano amiyotuba ea jokoluolu, aju
naliko tomu nalo banbano-o, mia vite tai bova, uei na
amunu ea jokoluolu nei naio biniu sopeli. Ana Yesu
kenieno binimei berialio ban Yesu, naio berinavo
“Munuiano na toro na toru na jokoluolu mila batitigio,
amunu koko kanio, biniu ruei vio be teau, amila de
batitigio garuei.”




Kenieno naio mijog venia napano Yesu berenio,
mia haio ber ka fomu na imauano na jokoluolu nei,
berinavo "Venia na mia naio river ka kamiu ka
kuvilaio, mia kamiu kuvil re, kuvilaiio ga.”




Ana naio ber kalo berinavo "Kamiu kuva
kuviov uei, ana kuvar kumei kuvioionio
rivan ea basidobidobi nalo nei rivano-o
avuvujo magmago.” Naruei nalo amila
banbano-o na amisono batitiglo
abujovujo.




Ana Yesu haio berenio berinavo "Mo,
vonganei kuviov ve telisu eaio, ana kuvar
va van toro ha toru na jokoluolu nei ka
naio rijikia rimunu vonvonio. Naruei nalo
abiovio, abar ba ban naio.”




Naruei toro na toru nei naio munu vonvonio, mijog
jibe ka binimei be marjumelmelu ruei, mia naio miilo
toru kanio, naio maka
rijikia ka amileal
munuiano nei ea vio nha
vabe. Mia nalo ga
napano abiovio,
amijikia, mia maka
aver kanio, mia
haio bio toro
ha joro vonga
binimei mial
haio.




Toro nene naio binimei, ana toro na toru nei
berkanio, berinavo “Ea jokoluolu dolu nalo, ajuma
abiov marjumelmelu nana
bo naio binimei jukamu,
mia bogo na tomu nalo
amunu Kija banbano-o,
karina abiov vonga
marjumelmelu na
maka rivu laka
binimei iorou."




“Mia ea jokoluolu nei ajuma amunu uei banbano-o,
karina jau kobiov vonga maku marjumelmelu napano
haio bo laka, naio binimei
maariano garuei.

Ka venia komila
jibe na?”




Vite nei nama Yesu haio mila ea
bulukomeli na Kenan ea vio Kalele,
haio jibe ka burumara
vremesiano tai, be kiano
vremesiano ha be moti
napano milaio.




Naio mila jibe ka na naio jo jikar jo jiloglog kanano
moroano ha vio mave, mia bogo na
naiagagoano nalo amialio,
kanalo moneano na ea naio
ka naio be Naverikariano
ha be riano, binimei
bavin lie vo.




Ana Yesu naio jo kia ga Kapeneam, ana naio ban ea
Pitere kunuano, mia naio mial Pitere koano kenieno
mieyulu, naio jo mon ea mano jogu.




Naruei Yesu mijiou jokol tira nene jumano, ana kiano
mieyuluano nei jaluvo denio, ana haio mijog bo jumolu,
naruei naio jian sinaniano ban Yesu.




Ea kijev na legiano nene, bogo nhapano Legiano Lu bisi,
bogo na merenio batove ruei, mia tomu nalo abarvar
tomu nalo na amie bija
nalo na simaro nalo
abujo ealo abinimei ea
Yesu. Mia tomu nalo
miroano laka, jibe ka
napano vaataro ka
tomu nalo na
markomeli
heibano abinimei
amivinkakarlo
vatitig ea maratavo
na yimo neibano,
vio telisu.




Mia Yesu naio milarur tomu nalo miroano na amie ka
mieiano hinio nalo, naio mijil bulag simaro miroano den
tomu nalo, haio joko vio ka simaro nalo neibano ka nalo
aver re titai leleio, ka napano nalo amijikia ruei ka
naio be Naverikariano riano.




Tomu nalo miroano laka, mia abiniu ga ajidom atokol
Yesu, ka avokar kija burumara moroano

nama amial Joma miyotuba ea naio,
napano ma jo mila [
batitig tomu

nalo miroano ruei.




Mia ea bogo nene, tomu nalo apier nalo tai hapano haio
mie binimei, napano hiabene nonovio maro. Mia nalo
veri apier ea ga mano jogu, hapano naio jo
monmoneaio.

o4
o

A
L




Mia bogo napano abinimei
abokar vio neibano, amial
ka vio nene teliki laka, mia
nalo maka ajikia adu kialo
bilbilu nei rivan
vaataro ka




Naruei nalo apier abavin ea yimo
mave, ana nhalo amuedulu vodobi loglog
vio napano Yesu haio jo memedu
kanio yetano, ana ajuvarvan | |
toro nei batove bija mano

\

jogu batove ea
buluvio, batove
joomo ea yimo.




Mia bogo na Yesu mial vite nei, naio mijikia ka tomu
nalo nei amonea naio kirisikili

laka, ka mia naio rijai toro
neibano mie nei, mia

Yesu ber ka kema

heibano mie nei

berinavo "Keneriku,

kiniou nebiekokoa

kiamo kariano nalo.”

Ana na Yesu mil

ban namieiano nei,
berinavo "Kiniou neber
kaso, jau kotumolu,
kojuku mamo jogu,
keiel kava vonuo.”




Mia Yesu naliko kiano naiaga-goano nalo abinimei
mele, mila uako nei jikar

aboru ea ueiyabo nhei bisi, ana nalo
abavin ea uako tai ea vio na. -
Nalo aju abano, mia burumara
jegi tai binimei miuvuvu s~ —
mila ueiyabo nei bieveluo ——"~— O
ka jidom rimadudu. \_/\'

Mia Yesu naio joa uako, mia naio

mon ea selailugu monmelio, mia
nalo aba amila bonio, nalo
aberinavo "I Tubo, keialio!
Vaataro ka ramadudu

naruei, jau monoka —

kalarur kito." \»'

Naruei Yesu naio mil banlo, naio berinavo "IMm!
?Kamiu kumerou ka venia? Kamiu maka kuvitu sikili ea
kiaku moroano leleio.” Karina naio jumolu ju, ana naio
mil berbure jegi ber riuvuvu re, naio mil berbure ftei,
ber rivatove. Ana vio binimei *
melumu bo. Bogo napano

naiagagoano halo | ’

amial ka vio jubabinio \

bo jibe na, nalo amiilo A‘*
toru, nalo aberenio ‘ =g
"I'Tomu nalo! Toro nei maka

garuei, mil ga jibe nei,

mia jegi naio tei naljuo ‘ ‘ﬂT

amiduio. | Toro na naio maka

tibe ka toro nal”




Yesu ber jibe na bior Atua tinien
jii tomu nalo na yetemeriba nei toru
laka, naruei naio mijamo ka kenerinio

na kirinovo laka, napano haio ga
takurano be kanano, binimei
maro kar kito, . . .




... haruei toro kei hapano rimonea
naio, mia maka rijikia riva kovio, mia
rivokar meuliano na bo nei napano
maka rijikia ribisi bogo tai.




Romo 3:23 ka napano abiniu amila kariano, maka tai na
kiano meuliano rimemedu rivokar jeleig meuliano novo
napano Atua jidomio.

Romo 6:23 Vuluiano napano kariano rila ka toro rijevio,
haio be mariano napano maka rijikia ribisi, mia kiado
Tubo Yesu Kristo mila napano robokar meuliano na maka
rijikia ribisi, napano maka rovulio, a naio be jidomiano tai
napano Atua jianio ban kito jibe na ga.

Abe Kulo Ju 9:27 Ea tivelinio na kito tomu nalo, Atua
mila ka kito romeul ea yetemeriba, karina rava kovio
denio karina romeul bereio ka ravan ea tibureiano,




Eveso 2:8,9 Atua naio milarur kamiu ea ga kiano
tiniememiano, bior kamiu kubarkar tiniemiu ea naio. Vite
na maka rimaluvo ea kenemiu imauano novo tai, makanio,
mia Atua ga naio jian kurano ka ga ban kamiu. A vite na

maka ve vite tai napano mia toro mijikia rimau riviorio,
bior ver tibe na mia ravarvar kito kanio, reil vevavin
rover "O kiniou, kiniou ga nemilarur kiniou
ea kiaku imauano.”

Romo 10:9,10 A jau kei napano komonea Yesu Kristo ea
kiamo iviso, kober ka Atua mila naio meul bereio ea
mariano, a kojaaro ka koverialio ea vio reraio ka jau

komidu Yesu jibe kiamo Tubo, mia jau kovokar meuliano.

Nina bior napano toro na biekouo ea kiano iviso ka Yesu

meul bereio ea mariano, a berialio ea vio reraio ka Yesu

be kiano Tubo, mia Atua sian re bunu vironiano van naio
kar kiano kariano nalo, mia rilarur naio.




Jone 3:16,17 Yesu ber jibe na bior Atua tinien jii tomu
nalo na yetemeriba nei toru laka, naruei naio mijamo ka
kenerinio na kirinovo laka, hapano naio ga takurano be
kanano, binimei maro kar kito, naruei toro kei napano
rimonea naio, mia maka rijikia riva kovio, mia rivokar
meuliano na bo nei napano maka rijikia ribisi bogo tai.
?Ana bior vaio Atua miila kenerinio nei binimei yetano ea
yetemeriba nei? Maka riilaio rimei ka tibure fomu nalo
na yetemeriba nei, mia miilaio binimei ka rijamo ka
kanano meuliano ka rilarur kito.




1 Jone 5:11-13 Ana iliano hapano mia kito monoka
rotumolu rotu sikili ea bogo nonovio, naio jibe nei, ber:
Atua naio jian meuliano napano maka ve jukuti nene ban

kito, ana burupati na meuliano nene miyotuba ea

kenerinio ga. Toro ha ma Atua kenerinio joa kanano
meuliano, naio bokar meuliano ruei, mia naina Atua
kenerinio maka toa kanano meuliano, naio maka rivokar
meuliano nene vo. Kiniou nojo nebivitauia mesi nei biedu
ban kamiu na na ma kamiu kumonea Atua kenerinio siano
ruei, ka rijai kamiu ka kenemiu jidomiano veve juo re,
mia ka kuvijikia rivu ka kubokar meuliano napano
maka ve jukuti nene.

